
Башкарма комитетның 2018 елның               

25 апрелендәге 2305 номерлы карары белән 

расланган эчке муниципаль финанс 

контролен гамәлгә ашыруның административ 

регламентына үзгәрешләр кертү турында 

 

 

РФ Бюджет кодексының 266.1 статьясы, 269.2 статьясы, Шәһәр Советының 

2007 елның 21 февралендәге 19/8 номерлы карары белән расланган Муниципаль 

хокукый актлар системасы турында нигезләмәнең 5.24, 5.25 пунктлары нигезендә  

 

К А Р А Р   Б И Р Ә М: 

 

1. Башкарма комитетның 2018 елның 25 апрелендәге 2305 номерлы карары 

(Башкарма комитетның 2019 елның 16 маендагы 2519 номерлы, 2019 елның                 

13 декабрендәге 6495 номерлы карарлары редакциясендә) белән расланган эчке 

муниципаль финанс контролен гамәлгә ашыруның административ регламентына, 

41 пунктны түбәндәге редакциядә бәян итеп, үзгәрешләр кертергә: 

«41. Күчмә тикшерү барышында контроль объекты эшчәнлеген 

документаль һәм фактик өйрәнү буенча контроль гамәлләр башкарыла. 

Документаль өйрәнү буенча контроль гамәлләр контроль объектының финанс, 

бухгалтерлык, хисап документларына һәм башка документларына карата, шулай 

ук, контроль объектының вазыйфаи, материаль җаваплы һәм башка затларының 

телдән һәм язмача аңлатмалары, белешмәләре һәм мәгълүматлары буенча 

мәгълүматны исәпкә алып, алардан алынган мәгълүматны анализлау, бәяләү һәм 

контроль буенча башка гамәлләрне башкару юлы белән үткәрелә. Фактик өйрәнү 

буенча контроль гамәлләр тикшерү, инвентаризацияләү, күзәтү, яңадан исәпләү, 

экспертиза, контроль үлчәүләр һәм контроль буенча башка гамәлләрне башкару 

юлы белән үткәрелә. 

Күчмә тикшерүне үткәрү, контрольдә тоту төркеме җитәкчесенең яисә 

эчке муниципаль финанс контроле буенча вәкаләтләрне гамәлгә ашыручы 

вазыйфаи затның дәлилләнгән мөрәҗәгате нигезендә, Башкарма комитет 

Җитәкчесе урынбасары тарафыннан туктатылырга мөмкин: 

1) каршы тикшерү һәм (яки) тикшерү үткәрү чорында; 

2) контроль объектының бухгалтерлык (бюджет) хисабы булмаганда яки 

канәгатьләнмәслек торышта булганда – контроль объекты тарафыннан күчмә 

тикшерү үткәрү өчен кирәкле документларны торгызу, шулай ук контроль 

объекты тарафыннан хисап һәм хисаплылык документларын тиешле хәлгә 

китерү чорында; 

3) экспертизалар оештыру һәм үткәрү чорында; 

4) компетенлы органнарга җибәрелгән запросларны үтәү чорында; 

5) контроль объекты тарафыннан мәгълүмат, документлар һәм 

материаллар бирелмәгән һәм (яки) таләп ителә торган мәгълүмат, документлар 

һәм материаллар тулы булмаган комплектта бирелгән, һәм (яки) контроль чара 

үткәрү тоткарланган, һәм (яки) контроль чара үткәрүдән качарга тырышкан 

очракта; 

6) кирәк булганда контроль объектының урнашу урыны буенча булмаган 

мөлкәтне һәм (яки) документларны тикшергәндә; 

7) контроль органының вазыйфаи затына (камераль тикшерү бер вазыйфаи 

зат тарафыннан үткәрелгәндә) яисә контроль органының тикшерү төркеменә 

бәйсез сәбәпләр буенча, шул исәптән каршы тора алмаслык хәлләр килеп 

чыгуны да кертеп, алга таба контроль чараны үткәрү мөмкинлеге бирми торган 

хәлләр булганда. 

Күчмә тикшерүне үткәрү туктатылган вакытта аның срогының 

дәвамлылыгы өзелә: 

1) контрольдә тоту төркеме җитәкчесе яисә эчке муниципаль финанс 

контроле буенча вәкаләтләрне гамәлгә ашыручы вазыйфаи зат, Башкарма 

комитет Җитәкчесе урынбасары тарафыннан күчмә тикшерү үткәрүне туктату 

турында боерык чыгарылган көннән башлап өч эш көне эчендә, тикшерү 

үткәрүне туктату турында һәм туктату сәбәпләре турында язма рәвештә 

контроль объектына хәбәр итә;  

2) Башкарма комитет Җитәкчесе урынбасары, күчмә тикшерүне туктату 

сәбәпләре бетерелү турында мәгълүматлар алынган көннән башлап өч эш көне 

эчендә, күчмә тикшерү үткәрүне яңадан башлау турында боерык чыгара. 

Контрольдә тоту төркеме җитәкчесе яисә эчке муниципаль финанс 

контроле буенча вәкаләтләрне гамәлгә ашыручы вазыйфаи зат, Башкарма 

комитет Җитәкчесе урынбасарының күчмә тикшерү үткәрүне яңадан башлау 

турында боерыгы чыккан көннән башлап өч эш көне эчендә, контроль 

объектына күчмә тикшерү үткәрүне яңадан башлау турында хәбәр итә. 

Нәтиҗә: күчмә тикшерү үткәрү срогының соңгы көненнән соңга калмый, 

административ регламентка 7 нче кушымтада каралган форма буенча төзелә һәм 

тикшерүне үткәрүче вазыйфаи зат тарафыннан имзалана торган акт.  

Күчмә тикшерү актына контроль чараларны үткәрү барышында алынган 

документлар, экспертиза (тикшерү) нәтиҗәләре, фото-, видео- һәм 

аудиоматериаллар теркәлә. 

Күчмә тикшерү акты, ул имзаланган көннән башлап өч эш көне эчендә, 

муниципаль контроль объекты җитәкчесенә һәм (яки) башка вазыйфаи затына 

яки вәкаләтле вәкиленә җибәрелә. 

Контроль объекты, актны алган көннән башлап биш эш көне эчендә, 

күчмә тикшерү актына язма рәвештә каршылык белдерергә хокуклы. Контроль 

объектының язма рәвештәге каршылыгы күчмә тикшерү материалларына 

теркәлә. 

Күчмә тикшерү акты, ул имзаланган көннән башлап 15 көн эчендә, 

Башкарма комитет Җитәкчесе урынбасары тарафыннан каралырга тиеш. 

Күчмә тикшерү актын һәм башка материалларны карау нәтиҗәләре буенча 

Башкарма комитет Җитәкчесе урынбасары түбәндәге карарларны кабул итә:  

1) бюджет буенча мәҗбүр итү чаралары куллану турында; 

2) бюджет буенча мәҗбүр итү чаралары куллану өчен нигезләр булмау 

турында.». 

2. Башкарма комитетның эш кәгазьләрен алып бару идарәсенә әлеге карарны 

«Челнинские известия», «Шәһри Чаллы» газеталарында бастырып чыгаруны һәм 

аны «Интернет» челтәрендә Татарстан Республикасы рәсми хокукый мәгълүмат 

порталында (pravo.tatarstan.ru), Яр Чаллы шәһәренең рәсми сайтында урнаштыруны 

тәэмин итәргә. 

3. Әлеге карарның үтәлешен контрольдә тотуны Башкарма комитет 

Җитәкчесе урынбасары, финанс идарәсе башлыгы И.А. Сәгыйдуллинага йөкләргә. 

 

 

 

Башкарма комитет 

Җитәкчесе                                                                                                    Ф.Ш. Салахов 

 

 

 


